
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN


TIK SG


(Eerste Vraestel: Spoedtoets)


TYD: 10 minute


PUNTE: 60


INSTRUKSIES AAN KANDIDATE:


LEES DIE ONDERSTAANDE INSTRUKSIES DEUR VOORDAT U MET DIE VRAESTEL BEGIN.

1. Tik u eksamennommer boaan elke vel wat vir hierdie antwoord gebruik word.

2. Opsieners sal kandidate in verband met die vraag inlig.


INSTRUKSIES AAN DIE OPSIENERS:


1. Voorsien elke kandidaat van ses velle A4-papier (80 g).

2. Die tikonderwyser/es moet verseker dat alle tikmasjiene in ’n goeie werkende toestand is.

3. Geen kool- of korrigeerlinte mag tydens die eksamen gebruik word nie.

4. Dit is essensieel dat ŉ tikonderwyser/es een van die opsieners in die tiklokaal moet wees ten einde hulp te verleen indien ŉ tikmasjien onklaar raak.

5. Kandidate moet ten minste 15 minute voor die aanvang van die eksamen aanmeld.

6. Kandidate moet toegelaat word om eers vir ongeveer 10 minute deur die vraestel te blaai, lyne te trek en moeilike woorde te onderstreep voordat hulle met Vraag 1 begin.

7. Beide opsieners moet in besit wees van ŉ stophorlosie.  Die vasgesteldetyd- noukeurigheidstoets moet deur die tikonderwyser/es waargeneem word.  Opsieners mag nie gedurende die afneem van hierdie toets tussen die kandidate rondbeweeg nie.

8.

8.1 Alvorens kandidate met die vraestel begin, moet hulle opdrag gegee word om hulle eksamennommers bo in die REGTERHOEK van die antwoordpapier te tik.  Nadat al die kandidate hierdie instruksie uitgevoer het, word die teken gegee om met die  vasgesteldetyd-noukeurigheidstoests te begin.

8.2 Sodra die toegestane tyd vir die noukeurigheidstoets verstreke is, moet die opsiener al die toetse opneem en sy/haar voorletters na die LAASTE GETIKTE WOORD OP ELKE BLADSY PLAAS.  Al die bladsye wat ŉ kandidaat gebruik het om Vraag 1 te beantwoord, moet aanmekaar vasgekram word.  SLEGS VRAAG 1 SE ANTWOORDBLADSYE WORD AANMEKAAR VASGEKRAM.

8.3 Dit is die verantwoordelikheid van die opsiener om elke kandidaat se vasgesteldetyd- noukeurigheidstoets na afloop van die tweede vraestel in die korrekte individuele omslag te plaas.  Die omslag moet saam met die tweede vraestel aan die kandidate uitgedeel word.

9.
Tydens die afneem van die res van die vraestel, word beweging tussen die kandidate tot die 
uitreiking van addisionele tikpapier, hulp ingeval van probleme met tikmasjiene, ensovoorts 
beperk.


VRAAG 1


Tik die volgende stuk so akkuraat as moontlik in dubbel-of 1½ reëlafstand.  Gebruik kantruimtes van 10°. ŉ Minimum van 35 w.p.m. word verwag en die grense word deur (…) aangedui.

Tyd:  10 minute
[60]

[image: image1.png]Normaalweg moet grond, geboue, masjinerie en duursame
produksiemiddele aangekoop word om die produksieproses
tot stand te bring. Hierdie goedere het 'n betreklik
lang lewensduur en veroorsaak dat die investering van
geld daarin oor 'n lang tydperk sal geld. Daarom staan
hierdie goedere as vaste bates van die onderneming

bekend.

Vir die effektiewe verloop van die produksieproses moet
die onderneming ook oor voorraad grondstowwe, halfvol-
tooide produkte en aangekoopte onderdele beskik.
Enersyds, om die bemarkingsproses effektief te laat
verloop, moet die onderneming oor voorraad klaarprodukte
beskik. Klante sal nie noodwendig onmiddellik wvir hulle
aankope betaal nie en daarom moet leweransierskrediet
aan hulle toegestaan word. Die onderneming moet ook oor
voldoende kontant beskik om die lopende uitgawes soos
lone en ander bedryfsuitgawes te kan betaal. Voorraad

wat opgebruik is, moet ook aangevul word.






[image: image2.png]Voorraad, debiteure en kontant in die onderneming is die
bedryfsbates, vlottende bates, waaroor die onderneming
moet beskik om die vaste bates effektief te gebruik.

Die onderneming moet dus oor bedryfsbates en vaste bates
beskik om al sy aktiwiteite op 'n deurlopende grondslag

te bedryf.

Die onderneming moet beskikkingsmag hé& om vaste en
bedryfsbates te verkry. Hierdie beskikkingsmag word

kapitaal genoem.

Kapitaal is die waarde van die goedere en dienste waarin
die beskikkingsmag gevestig is. Dit is dus die

ondernemingsbates uitgedruk in geldwaarde.

Om die bepaalde vaste en bedryfsbates te verkry,
ontstaan 'n behoefte aan kapitaal. Hierdie kapitaal-
behoefte kan bevredig word deur van vergkeie
finansieringsvorme en -bronne gebruik te maak. So kan
die onderneming kapitaal by finansiéle instellings

= T 1 35 w.p.m.

handelsbanke en individue verkry.

Indien aanbieders van kapitaal, byvoorbeeld handelsbanke
en vraers na kapitaal, die onderneming, met mekaar in

verbinding tree, ontstaan 'n geldmark. As die oordrag






[image: image3.png]van geld vir langer as 'n jaar geskied,
word daar na die . . . . . . . . . . . . . . 40 w.p.m.

kapitaalmark verwys.

By die stigting van enige onderneming word daar eers 'n
lewensvatbaarheidstudie gedoen om te bepaal of die nuwe
onderneming ekonomies lewensvatbaar en finansieel
aanvaarbaar is. Hierdie lewensvatbaarheidstudie het
sekere uitgawes tot e e e e e e 45 w.p.m.
gevolg soos die vergoeding van deskundige advies,
byvoorbeeld raadgewende ingenieu;s, argitekte,

prokureurs, ouditeure en bemarkingskonsultante.

Die ondernemingsvorm wat gekies word speel 'n rol. Die
eenmansaak, vennootskap of beslote

korporasie . . . . . . . . . o ... ... 50 w.p.m.
totstandkoming is goedkoper as dié van 'n publieke

maatskappy.

Die aard van die onderneming en die bedryfstak waarin
die nuwe onderneming hom gaan bevind, oefen 'n invloed
uit. 'n Onderneming wat byvoorbeeld 'n nuwe produk gaan

vervaardig en bemark sal moontlik e e e 55 w.p.m.

